
Frank Mohn AS —søknad om midlertidig senking av Storavatnet i
Askøy kommune, Hordaland —offentleg høyring

NVE har motteke ein søknad frå Frank Mohn AS, datert 09.07.2012, om løyve til midlertidig senking av
vasstanden i Storavatnet i Askøy kommune.

Frank Mohn AS søkjer om å senke Storavatnet med inntil 1,5 meter under normalvasstanden på om lag
kote 8,75 for ein periode på inntil 2 år frå I. kvartal 2013. Omsøkte tiltak har samanheng med vedteken
reguleringsplan for Frank Mohn AS sitt nye industriområde i Florvågen i Askøy. For å sikre
industriområdet mot flaumvatn skal eksisterande dam med tappeluker sikrast med betong, og det skal
byggast ny dam med større flaumkapasitet ved utløp av Storavatn. For å gjennomføre betongarbeidet er
det naudsynt å senke vasstanden. Normalvasstanden etter tiltak vil bli oppretthalde på dagens nivå,
medan flaumvasstanden vil bli liggande lågare enn det som er tilfelle i dag.

Søknaden skal handsamast etter reglane i kap. 3 i vassressurslova og gjeld løyve etter vassressurslova §
8. Søknaden med vedlegg vert lagt ut på ‘kw,v‘.nve.no/konses'onssaker, og den vert kunngjort av NVE.

Kopi av kunngjeringa ligg ved. Viss de ønskjer papirutgåve av søknaden, kan de kontakte Constructa
Entreprenør AS v/Thor Småbrekke på tlf. 55 32 23 00 eller e-post: post@constructa.no.

NVE ber Askøy kommune leggje to eksemplar av søknaden ut til offentleg ettersyn på rådhuset i Askøy
og på kundetorget ved Kleppestø fram til 21.12.2012. Det eine eksemplaret kan, om naudsynt, lånast ut
for kortare tid (2-3 dagar). Det andre må ikkje fjernast frå utleggingsstaden.

Dette er søknad om eit midlertidig tiltak, og NVE ynskjer informasjon om forhold som tiltaket kan få

negative følgjer for og forslag til avbøtande tiltak.

NVE føretrekkjer at fråsegner vert sendt elektronisk via www.nve.no/konses'onssaker så snart som
mogeleg og seinast innan 21.12.2012. I tillegg kan ein sende fråsegner per e-post til nve@nve.no eller
per post til: NVE, Konsesjonsavdelinga, Postboks 5091 Majorstua, 0301 Oslo.

Fråsegner eller delar av fråsegna vert referert i eit endeleg vedtak. Om fråsegna er lang, er det difor ein

fordel om det vert utarbeidd eit samandrag som kan brukast til dette.

Side 2

- KUNNGJERING -

Frank Mohn AS —søknad om løyve til midlertidig senking av vasstanden i Storavatnet i Askøy
kommune

NVE har motteke ein søknad frå Frank Mohn AS om løyve til senking av Storavatnet i Askøy

kommune.

Frank Mohn AS søkjer om å senke Storavatnet med inntil 1,5 meter under normalvasstanden på om lag
kote 8,75 for ein periode på inntil 2 år frå 1. kvartal 2013. Omsøkte tiltak har samanheng med vedteken
reguleringsplan for Frank Mohn AS sitt nye industriområde i Florvågen på Askøy. For å sikre
industriområdet mot flaumvatn skal eksisterande dam med tappeluker sikrast med betong, og det skal

byggast ny dam med større flaumkapasitet ved utløp av Storavatn. For å gjennomføre betongarbeidet er
det naudsynt å senke vasstanden. Normalvasstanden etter tiltak vil bli oppretthalde på dagens nivå,
medan flaumvasstanden vil bli liggande lågare enn det som er tilfelle i dag.

Søknaden vert handsama av NVE etter reglane i kap. 3 i vassressurslova, og gjeld løyve etter § 8 i same
lov. Søknaden med vedlegg er lagt ut til offentleg ettersyn på rådhuset på Askøy og på kundetorget ved

Kleppesto senter, og på NVE sine nettsider wv,vv.n‘e.no/konses.onssaker fram til høyringsfristen går ut.
Om du ønskjer papirutgåve av søknaden, ta kontakt med Constructa Entreprenør AS v/Thor Småbrekke
på tlf.: 55 32 23 00 eller e-post: ost'dconstructa.no.

NVE føretrekkjer at fråsegner vert sendt elektronisk via www.nve.no/konses.onssaker så snart som
mogeleg og seinast innan 21.12.2012. I tillegg kan ein sende fråsegner per e-post til nvenve.no eller

per post til: NVE, Konsesjonsavdelinga, Postboks 5091 Majorstua, 0301 Oslo.

Fråsegner eller delar av fråsegna vert referert i eit endeleg vedtak. Dersom fråsegna er lang, er det difor

ein fordel om det vert utarbeidd eit samandrag som kan nyttast til dette.


